
L-Għaqda Mużikali tagħna twieldet fl-1930 
sabiex tibqa’ sħiħa, ħajja u attiva. L-għan ewlieni tal-
Għaqda Mużikali Imperial hu li tferraħ lil kull min 
ikun qed jismagħha bid-diversi marċi u programmi 
li taf toffri din il-Banda.

Minbarra l-ħafna mpenji mużikali ta’ matul 
is-sena, il-ħidma tal-banda tilħaq il-qofol tagħha 
fi żmien il-festa tal-Bambina li tikkonċerna 
prinċipalment is-sehem tagħha biex toħloq u 
tikkultiva atmosfera ta’ ferħ u briju fit-toroq ta’ 
raħalna u permezz tal-Programm Mużikali tat-2 ta’ 
Settembru. Infakkar li ġew rekordjati sett ta’ marċi 
għal dawk l-ammiraturi kollha li għandhom għal 
qalbhom is-Soċjetà tagħna.

Naturalment, biex toħloq attivitajiet bħal dawn 
jeħtieġ l-għajnuna u l-isforzi ta’ ħafna, flimkien 
mal-impenn sħiħ tas-Surmast, il-Bandisti, il-

Kummissjoni Banda u 
l-Kor u l-Kumitat Direttiv, 
u lil dawn għandna għalfejn 
nirringrazzjawhom.

Kontra qalbi u b’dispjaċir ikolli ngħid li l-appell 
li s-Surmast u jien dejjem nagħmlu biex inħajru 
aktar tfal jinteressaw ruħhom fit-tagħlim tal-mużika 
qed jaqa’ fuq widnejn torox. Għalhekk qiegħed 
nerġa’ nagħmel l-appell tiegħi lill-ġenituri sabiex 
jippruvaw inisslu din il-ħajra f’uliedhom.

Nerġa’ nirringrazzja lil min b’kull mod jgħin lill-
Għaqda tagħna matul is-sena kollha. Kulħadd qed 
jara l-mixja ’l quddiem li qed tagħmel din l-Għaqda 
u b’hekk għandna nkomplu nimtlew bil-kuraġġ biex 
naħdmu għall-ġid tal-Għaqda u l-Banda tagħna u 
għall-festa tal-Bambina.

Il-Festa t-Tajba.

Inħarsu dejjem 
’il quddiem

Philip Schembri
Għalliem

SELMUN
Bar & Restaurant
Specialising in Maltese Dishes, Rabbit, 
Horse Meat, Quails, and Delicious Pizza.
Large Groups are Welcome
Tel: 2157 2984 • Mob: 9944 6225

